Aktualaĵoj pri Trilanda konferenco 27.-30.9.2012 en Břeclav
1. Alveno


Oficiala akceptejo ekfunkcios en ambaŭ loĝkapacitoj ĵaŭde ekde la 15-a horo, sed la hotelo ankaŭ jam pli frue disponos pri listo kun ĉambrodivido. 


De la trajn- kaj bus-stacidomoj surebena piedvojo daŭros 15-20 minutojn (rigardu la mapeton). Eblas preni taksion de la trajnstacidomo laŭinforme kontraŭ ĉ. 70 kronoj (3 eŭroj) po aŭte kaj al la hotelo kaj al la internulejo.


En urĝaj kazoj memkompreneble eblas nin kontakti ĉe +420-774999091 por peti helpon, informon aŭ transporton.

2.Programo


Ĝi estas skizita jam en la invitilo kaj pli detalaj aferoj estas ankoraŭ traktataj.

Interalie jam certas, ke jaŭde 27.9. je la 15.30 h okazos prelego pri Esperanto (movado, vojaĝoj kaj enkonduko al la lingvo) precipe por lokuloj, sed alirebla por ĉiuj, sub gvido de P.Chrdle kaj S.Marček.


Vendrede je la 9-a venos inter nin la urbestro de Břeclav s-ro MUDr. Oldřich Ryšavý, kiu transprenis oficialan aŭspicion, por bonvenigi nin kaj malfermi la konferencon. Dank’al ĝi ni disponos pri bona ĉambro por ĉefaj programoj tuj apud la internulejo kaj hotelo.


Alternativo al la vendreda busekskurso estos piedpromeno tra la urbaj vidindaĵoj (palaco de Liechtenstein, sinogogo kaj kaj tombejo ktp.) sub gvido de J.Pokorný, kiu bone konas la urbon. La saman piedpromenon ni okazigos por ceteraj ankaŭ sabate posttagmeze.

El distraj programeroj necesas mencii, ke ni traktas kun loka infana folkensemblo Břeclavánek (vidu www. breclavanek.cz), kiun ni volus inviti por vendreda aŭ sabata vespera programo.  Enkadre de la urbaj solenaĵoj okazos sabate konkurso por infanaj ensembloj dum nur dimanĉe koncertos fokloraj grupoj (tamen eblas deponi viajn valizojn en la internulejo ĝis vespero).

La internuleja klubejo disponas ankaŭ pri piano – do sendube venos ankaŭ tempo por komuna muzikumado.


Atendas vin ankaŭ projekciado de esperantigitaj filmoj – krom la mallongaj ankaŭ tre interesa televida filmo pri Jan Maliarik. 

3.Aliĝoj


Ĝis nun aliĝis 70 personoj el 6 landoj (inkluzive ekz. Brazilon).

Ne plu ni disponas pri 1-litaj ĉambroj en la hotelo IMOS kaj restas nur kelkaj lastaj lokoj por la busekskurso al la kastelo Lednice.


Tamen restas kaj 2-litaj ĉambroj en la hotelo kaj kapacito en la internulejo por ke oni akceptu pluajn entute 30 antaŭvidataj personoj.


Ĉiuj estas bonvenaj kaj ni petas vin ankoraŭ antaŭ la konferenco reveni al la retpaĝaro por ekscii lastajn freŝajn novaĵojn.

